
ინსტრუქცია 
 
 

თქვენ წინაშეა საგამოცდო ტესტის ბუკლეტი, რუკები და პასუხების ფურცელი.  
 
 
პასუხების ფურცლის გაკეცვა დაუშვებელია! 
 
ყურადღებით გაეცანით ტესტის ყოველი დავალების ინსტრუქციას, კარგად გაიაზრეთ 

თითოეული დავალების მოთხოვნა და შემდეგ დაიწყეთ მუშაობა. პასუხები ჩაწერეთ პასუხების 
ფურცლის შესაბამის ადგილზე.  

წერეთ გარკვევით და იმყოფინეთ პასუხისათვის განკუთვნილი ადგილი.  
ყოველ შეკითხვას გაეცით კონკრეტული და ამომწურავი პასუხი. გაითვალისწინეთ, თუ სწორ 

პასუხთან ერთად არასწორ პასუხსაც მიუთითებთ, ქულას ვერ მოიპოვებთ. 
 
 

ტესტის მაქსიმალური ქულაა - 60 
 

ტესტზე სამუშაოდ გეძლევათ 2  საათი 30 წუთი. 
 

 

გისურვებთ წარმატებას! 

• კითხვა  არჩევითი  პასუხებით  
ინსტრუქცია 

    თითოეულ კითხვაზე მოცემულია ოთხი პასუხი. მათგან მხოლოდ ერთია სწორი. თქვენ მიერ 
არჩეული პასუხის სწორად მონიშვნის ერთადერთი გზა პასუხების ფურცლის სათანადო უჯრაში X 
ნიშნის დასმაა. თითოეული დავალება ფასდება 1 ქულით. 
1.  რუკაზე, რომლის მასშტაბია 1 : 2 000 000, მანძილი ქ. თბილისიდან მყინვარწვერამდე 

შეესაბამება 5 სანტიმეტრს. რამდენი კილომეტრია ამ ორ გეოგრაფიულ ობიექტს შორის? 
ა. 50 კილომეტრი 
ბ. 100 კილომეტრი 
გ. 150 კილომეტრი 
დ. 200 კილომეტრი 

2. რომელია მართებული მტკიცებულება? 
ა. წითელი ზღვა მიეკუთვნება ჩრდილოეთის ყინულოვანი ოკეანის აუზს 
ბ. შავი ზღვა მიეკუთვნება ინდოეთის ოკეანის აუზს 
გ. ბარენცის ზღვა მიეკუთვნება ატლანტის ოკეანის აუზს 

   დ. იაპონიის ზღვა მიეკუთვნება წყნარი ოკეანის აუზს 
3. რომელ წერტილს შეესაბამება გეოგრაფიული კოორდინატები – 50 ჩ.გ. 1250 დ.გ.? 

4. რომელია გეოგრაფიული კვლევის უახლესი მეთოდი? 
ა. სოციოლოგიური  
ბ. გეოსაინფორმაციო  

გ. შედარებითი 
დ. კარტოგრაფიული 

5.  გერმანიაში 2006 წელს გამართული ფეხბურთის მსოფლიო ჩემპიონატის ფინალური მატჩის 
დასაწყისი დანიშნული იყო გრინვიჩის დროით 19 საათზე. რომელ საათზე დაიწყებოდა მატჩი 
ბერლინში ადგილობრივი დროით? 

 
 
A 
 
 
 
 
 
 
 
 
 
 
 
 
 
 
 
 
 

 
ა. 18 საათზე 
ბ. 19 საათზე 
გ. 20 საათზე 
დ. 21 საათზე 

6. ჩამოთვლილთაგან  რომელია ზოგადგეოგრაფიული რუკა? 
ა. გეოლოგიური 
ბ. ფიზიკური 
გ. მოსახლეობის 
დ. რელიგიების 

7. რომელი მდინარეების აუზშია თავმოყრილი საქართველოს მყინვარების საერთო ფართობის 95 
%? 

ა. ბზიფის, გუმისთის, თუშეთის ალაზნის, ცხენისწყლის 
ბ. ლიახვის, ალაზნის, ქსნის, ივრის 
გ. ფშავის არაგვის, მტკვრის, ჭოროხის, პატარა ლიახვის 
დ. კოდორის, ენგურის, რიონის, თერგის 

8. რომელი  ბუნებრივი ზონა მდებარეობს ზღ.დ.  უფრო მაღლა? 
ა. ალპური 
ბ. ნივალურ-გლაციალური 
გ. სუბნივალური 
დ. სუბალპური 

9. ვისი ექსპედიცია განხორციელბა გემებით: ,,სანტა-მარია“, ,,პინტა“ და ,,ნინია“? 
ა. ქრისტეფორე კოლუმბის  
ბ. ფერნანდო მაგელანის  
გ. ამერიგო ვესპუჩის  
დ. ვასკო და გამას  

10. რომელმა ზღვაოსანმა მიაღწია პირველმა აფრიკის შემოვლით ინდოეთის  სანაპიროს?  
ა. მარკო პოლომ  
ბ. ფერნანდო მაგელანმა  
გ. ქრისტეფორე კოლუმბმა  
დ. ვასკო და გამამ  

11. რომელ ნაკრძალშია დაცული არიდული ნათელი ტყე? 
ა. კოლხეთის 
ბ. ვაშლოვანის 
გ. კინტრიშის 
დ. ბაწარის 

12. რა ეწოდება დედამიწის ქერქის ზედა ფხვიერ ნაწილს, რომელსაც გააჩნია ნაყოფიერება და 
შექმნილია ქანების, მცენარეების, ცხოველების, ჰავისა და რელიეფის ურთიერთქმედების 
შედეგად? 

  ა. ლითოსფერო 

  ბ. ჰუმუსი 
  გ. ნიადაგი 
  დ. კონგლომერატი 

13. რომელია მართებული მსჯელობა საქართველოს  სასარგებლო წიაღისეულის შესახებ? 
ა. ცანასა და ლუხუმის დარიშხანის საბადოები, მადნის მაღალი ხარისხისა და   დიდი 

მარაგის გამო, მომავალში შესაძლოა საქართველოს  მნიშვნელოვან საექსპორტო 

ნედლეულად იქცეს 
ბ. XX საუკუნის დასაწყისში საქართველო მანგანუმის უდიდესი მომპოვებელი სახელმწიფო 

იყო; ჭიათურის მანგანუმის საბადოს მარაგის ამოწურვის გამო დღესდღეობით მისი 
მოპოვება შეწყვეტილია 

გ. საქართველო განსაკუთრებით მდიდარია საშენი მასალებით, რომელიც ფართოდ 

გამოიყენება ქვეყნის შიგნით და გარკვეული საექსპორტო პოტენციალიც გააჩნია 
დ. საქართველოში ნავთობის დაზვერილი მარაგი ძალიან დიდია; სამგორ-პატარძეულის 

საბადოს სრული ამოქმედების შემთხვევაში საქართველო ნავთოების ექსპორტიორ 

ქვეყანად გადაიქცევა 

14. რა მოიპოვება ტყიბულ-შაორის საბადოში?  
ა. ნავთობი 
ბ. ტორფი 
გ. ქვანახშირი 
დ. მანგანუმი 

15. ევროპის რომელ ქვეყანაა მდიდარი ნავთობის საბადოებით? 

ა. ნორვეგია 
ბ. გერმანია 
გ. იტალია  
დ. საფრანგეთი 

16. რომელია პირველადი წარმოების დარგი?  
ა. ნავთობის გადამუშავება 
ბ. ხორბლის მოყვანა 
გ. სამედიცინო მომსახურება 
დ. ბენზინის გაყიდვა 

17. რომელი არ არის ბენილუქსის ქვეყანა? 
ა. ლუქსემბურგი 
ბ. ნიდერლანდები 
გ. დანია 
დ. ბელგია 

18. სამომხმარებლო კალათა არის პიროვნების (ან ორგანიზაციის) მიერ მოხმარებული:  
ა. საქონლის და მისთვის გაწეული მომსახურების ერთობლიობა, გამოსახული ფულად 

ერთეულში 
ბ. საქონლის რაოდენობა, გამოსახული ფულად ერთეულში 
გ. საკვების ერთობლიობა, გამოსახული ფულად ერთეულში 
დ. საქონლის და მისთვის გაწეული მომსახურების მინიმალური რაოდენობის  ერთობლიობა, 

გამოსახული ფულად ერთეულში 
 
19. რომელი დიაგრამა ასახავს უფრო ზუსტად  პოსტინდუსტრიული ქვეყნის მეურნეობის 

დარგობრივ სტრუქტურას? 
 

 
 
 
 



7 

 

• შესაბამისობის დადგენა 
ინსტრუქცია 

        დაადგინეთ შესაბამისობა დავალებაში მოცემულ ორ ჩამონათვალს შორის. პასუხი ჩაწერეთ 
პასუხების ფურცელში მოცემულ ცხრილში, თითოეულ ასოს ქვემოთ მიუწერეთ შესაბამისი ციფრი. 
დავალების მაქსიმალური ქულაა  2.   
20. დაადგინეთ შესაბამისობა (გაითვალისწინეთ, რომ პასუხი არ მეორდება):  

 საერთაშორისო ორგანიზაცია  დროშა 
ა გაეროს ბავშვთა ფონდი 1 

 
ბ საერთაშორისო ოლიმპიური კომიტეტი 2 

 
გ გაერო 3 

 
დ ევროპის კავშირი 4 

 
ე წითელი ჯვრისა და წითელი ნახევარმთვარის საერთაშორისო 

ფედრაცია 
5 

 
ვ ფეხბურთის ასოციაციათა საერთაშორისო ორგანიზაცია 6 

21. დაადგინეთ შესაბამისობა (გაითვალისწინეთ, რომ პასუხი არ მეორდება):   
 

                  სახელმწიფო            დროშა 
ა აშშ 1 

 
ბ საფრანგეთი 2 

 
გ იაპონია 3 

 
დ იტალია 4 

 
ე გაერთიანებული სამეფო 5 

 
ვ ბრაზილა 6 

 
ზ გერმანია 7 

22. დაადგინეთ შესაბამისობა (გაითვალისწინეთ, რომ შესაძლებელია პასუხის გამეორება):  
  მხარე  ბუნებრივი პირობები 
ა მცხეთა-მთიანეთი 1 მხარის მთავარი ჰიდროგრაფიული არტერიაა მდ. რიონი 

ბ რაჭა-ლჩხუმი და ქვემო 
სვანეთი 

2 ვრცელდება თრიალეთის ქედი 

გ სამცხე-ჯავახეთი 3 ყაზბეგის ეროვნული პარკი 
დ იმერეთი 4 მდებარეობს მდ. ალაზნის წყალშემკრები აუზის უდიდესი 

ნაწილი 
ე შიდა ქართლი  
ვ კახეთი 
ზ ქვემო ქართლი 

 
23. დაადგინეთ შესაბამისობა (გაითვალისწინეთ, რომ შესაძლებელია პასუხის გამეორება):   

 ბუნებრივი რესურსი  ბუნებრივი რესურსის ტიპი 
ა ალუმინი 1 საშენი მასალა 
ბ ნავთობი 2 შავი ლითონი 
გ ტუფი 3 სათბო-ენერგეტიკული 
დ მურა ნახშირი 4 ფერადი ლითონი 
ე სპილენძი  
ვ მანგანუმი 
ზ ტორფი 

 
24. დაადგინეთ შესაბამისობა (გაითვალისწინეთ, რომ შესაძლებელია პასუხის გამეორება):   

 ტერიტორიულ-ადმინისტრაციული ერთეული  სახელმწიფო 
ა ინდიანა 1 აშშ 
ბ ქუინსლენდი 2 გაერთიანებული სამეფო 
გ ვისკონსინი 3 გერმანია 
დ იორკშირი 4 ავსტრალიის კავშირი 
ე ვიქტორია  
ვ ზაარლენდი 
ზ თიურინგია 

25. დაადგინეთ შესაბამისობა (გაითვალისწინეთ, რომ შესაძლებელია პასუხის გამეორება):   
 ქალაქი  სტატუსი 
ა სოხუმი 1 ავტონომიური რესპუბლიკის დედაქალაქი 
ბ ყვარელი 2 სამხარეო  და მუნიციპალური ცენტრი 
გ ხონი 3 მხოლოდ სამხარეო ცენტრი 
დ რუსთავი 4 მხოლოდ მუნიციპალური ცენტრი 
ე ბათუმი  
ვ ზუგდიდი 
ზ ახალციხე 

• რუკის ანალიზი  
ინსტრუქცია 

ყურადღებით გაეცანით დავალებებში მოცემულ რუკებს (კონტურული, ფიზიკური და ტოპოგრაფიული) და უპასუხეთ კითხვებს. პასუხი ჩა   
ფურცელში გამოყოფილ შესაბამის ადგილას. ქულათა რაოდენობა განისაზღვრება კონკრეტული დავალების მიხედვით. 

26. (5) ყურადღებით გაეცანით მოცემულ რუკას და უპასუხეთ კითხვებს: 

კითხვები: 
 

26.1. (1) რომელი მარშრუტები გადაკვეთს გრინვიჩის მერიდიანს?  

26.2. (1) რომელი მარშრუტის მონაკვეთი ემთხვევა ჩრდილოეთ ატლანტიკურ დინებას?  

26.3. (1) რომელი მარშრუტი გადის  „ა“  ფრაგმენტზე ნაჩვენებ ტერიტორიაზე?  

26.4.  (1) რომელი მარშრუტი იწყება ქ. გენუადან?  

26.5.  (1) რომელი მარშრუტის ზოგიერთი მონაკვეთი ემთხვევა აბელ ტასმანის ექსპედიციის 

მარშრუტს?  

27. (6) ტოპოგრაფიული რუკის გამოყენებით უპასუხეთ კითხვებს (A3 ფორმატის ტოპოგრაფიული 
რუკა მოცემულია პასუხების ფურცელთან ერთად): 

 
27.1. (1) რას უდრის მდ. ჭკუდის დინების სიჩქარე? 

ა. 1.4 მ/წმ 
ბ. 1.2 მ/წმ 
გ. 0.7 მ/წმ 
დ. 0.2 მ/წმ 
 

27.2. (1) რამდენი მეტრია სიმაღლეთა სხვაობა მ. მელთასა და ტბა კოროს სანაპირო ზოლს შორის? 
ა. 17  
ბ. 20  
გ. 27  
დ. 30 
 

27.3. (1) მ. ბერადან  რომელი მწვერვალი მდებარეობს ჩრდილო-დასავლეთით?  
ა. მელოტი 
ბ. მელთა 
გ. კიჩო 
დ. ჟლო 

 
27.4.  (1) რაზე მიანიშნებს ღადის მთის მიდამოებში დატანილი პირობითი ნიშანი? 

ა. ხშირ წვიმებზე 
ბ. ხშირ ქარებზე 
გ. მეწყრულ პროცესებზე 
დ. თიხის კარიერის არსებობაზე  

 
27.5  (2) მ. ბერას დალაშქვრისას ხელმძღვანელმა, ფიზიკური შესაძლებლობების მიხედვით,  

ჯგუფი ორად გაყო – ძლიერებად და სუსტებად. რომელი წერტილიდან (A თუ B) 
ააღებინებდა სტარტს თითოეულ ჯგუფს ხელმძღვანელი და რატომ?  
გაითვალისწინეთ, რომ  მწვერვალამდე მანძილი A და B წერტილებიდან ტოლია.

• ინფორმაციის ტრანსფორმაცია 

ინსტრუქცია 
   ყურადღებით  გაეცანით დავალებაში მოცემულ ინფორმაციას და უპასუხეთ კითხვებს. პასუხი ჩაწერეთ 
პასუხების ფურცელში გამოყოფილ შესაბამის ადგილას. ქულათა რაოდენობა განისაზღვრება კონკრეტული 
დავალების მიხედვით. 

28. (8) I, II, III ცხრილებსა და დიაგრამებზე მოცემულია სამი სახელმწიფოს: ჩინეთის, ავსტრალიისა და 
გაერთიანებული სამეფოს სტატისტიკური მონაცემები. გაანალიზეთ ინფორმაცია და უპასუხეთ  კითხვებს:  

I. ცხრილი 
 ჩინეთი ავსტრალია გაერთიანებული 

სამეფო 
ფართობი  (კვ.კმ) 9 596 960 7 741 220 243 610 
მშპ ერთ სულ მოსახლეზე  (აშშ დოლარი) 9 800 43 000 37 300 
სოფლის მოსახლეობის ხვედრითი წილი 49.4% 10.8%  20.4% 
საავტომობილო  გზების  საერთო სიგრძე (კმ) 4 106 387 823 217 394 428 

 II. ცხრილი 
სახელმწიფო მოსახლეობის რაოდენობა  

A  63 742 977 
B 22 507 617 
C 1 355 692 576 

III. ცხრილი 
სახელმწიფო შობადობა 1 000 კაცზე მოკვდაობა 1 000 კაცზე მიგრაციის სალდო 1 000 კაცზე 
D  12.19 7.07  5.74  
E 12.17 7.44 -0.32 
F 12.22 9.34 2.56 

კითხვები: 

28.1. (3) II, III ცხრილებსა და დიგრამებზე მოცემული სტატისტიკური ინფორმაციის საფუძველზე შეავსეთ 
შესაბამისი ცხრილები:   
 

28.2.  (1) დავალებაში მოცემული სახელმწიფოები დაალაგეთ  მშპ-ის მოცულობის ზრდის მიხედვით (მცირედან 
დიდისკენ).  
 

28.3. (2) რომელ სახელმწიფოშია ყველაზე მაღალი ურბანიზაციის დონე და რას უდრის ეს მაჩვენებელი (ახსენით 
ან უჩვენეთ გამოთვლის პროცესი)? 

 
28.4.  (1) III ცხრილის მიხედვით, რომელ სახელმწიფოშია მოსახლეობის ბუნებრივი მატების ყველაზე დაბალი 

მაჩვენებელი და რამდენ პრომილეს (‰) უდრის იგი (ახსენით ან უჩვენეთ გამოთვლის პროცესი)?  
 

 
28.5.  (1) ახსენით, რომელ სახელმწიფოშია  საავტომობილო გზების ქსელის  უფრო მაღალი სიხშირე?  

• ტექსტის   ანალიზი  
ინსტრუქცია: 

ყურადღებით გაეცანით დავალებაში მოცემულ ტექსტს და უპასუხეთ კითხვებს. პასუხი 
ჩაწერეთ პასუხების ფურცელში გამოყოფილ შესაბამის ადგილას. ქულათა რაოდენობა 
განისაზღვრება კონკრეტული დავალების მიხედვით. 

29. (10) ყურადღებით წაიკითხეთ ტექსტი და უპასუხეთ კითხვებს: 
იმერეთის ფართობი 6.6 ათას კვ.კმ შეადგენს, რაც საქართველოს ტერიტორიის 

დაახლოებით 11%-ია. მოსახლეობის რაოდენობა დაახლოებით 700 ათას მცხოვრებს უტოლდება. 
იმერეთი გამოირჩევა ლანდშაფტური მრავალფეროვნებით, რომელთა შენარჩუნების მიზნით 
შექმნილია სხვადასხვა ტიპის დაცული ტერიტორია. იანვრის საშუალო ტემპერატურა +5°+7°C-ია, 
აგვისტოს საშუალო  ტემპერატურა +22°+24°C-ია (აპრილის +13°+15°C, ოქტომბრის +12°+14°C). 
ნალექების საშუალო წლიური რაოდენობა დაახლოებით 1200-1500 მმ-ია.  

სასარგებლო წიაღისეულიდან მოიპოვება მანგანუმი, ქვანახშირი, ბარიტი, ბენტონიტური 
თიხები, მარმარილო და საშენი მასალები, მაგრამ მათი უმეტესობის სამრეწველო მარაგი მცირეა. 
მხარე მდიდარია მინერალური და სამკურნალო წყლებით.   

მხარის მოსახლეობა მონოეთნიკურია. მოსახლეობის აბსოლუტური უმრავლესობა 
ქართველია. ქალაქებში დაახლოებით 322 ათასი კაცი ცხოვრობს, სოფლებში, შესაბამისად -  378 000.  

იმერეთი მდიდარია ისტორიულ-კულტურული ძეგლებით, რომელთაგან რამდენიმე 
იუნესკოს (UNESCO) მსოფლიო მემკვიდრეობის ძეგლთა სიაშია შეყვანილი. 

კითხვები:  
29.1.  (1) რომელ ქედზე გადის იმერეთის მხარის აღმოსავლეთი საზღვარი? 

 
29.2.  (1) რომელია იმერეთის მხარის ძირითადი სარკინიგზო კვანძი? 
 
29.3. (1) დაასახელეთ მხარეში არსებულია ისტორიული ძეგლები, რომლებიც შეყვანილია იუნესკოს 

(UNESCO) მსოფლიო მემკვიდრეობის ძეგლთა ნუსხაში: 
 
29.4. (1) ტექსთში მოცემულ ინფორმაციაზე დაყრდნობით, გამოთვალეთ რას უდრის მხარის 

ურბანიზაციის დონე (აუცილებლად უჩვენეთ ან ახსენით გამოთვლის პროცესი)? 
 
29.5. (1) ტექსთში მოცემულ ინფორმაციაზე დაყრდნობით, გამოთვალეთ რას უდრის მხარის ჰაერის 

ტემპერატურის საშუალო წლიური ამპლიტუდა (აუცილებლად უჩვენეთ ან ახსენით გამოთვლის 
პროცესი)? 

29.6. (1) რომელი აღკვეთილი მდებარეობს იმერეთის ტერიტორიაზე? 
 
29.7. (1) დაასახელეთ მხარეში ასებული ორი მინერალური წყარო: 
 
29.8. (1) ტექსტში მოყვანილი მეტეოროლოგიური მონაცემებიდან გამომდინარე, რომელ ჰავის ოლქში 
მდებარეობს მოცემული მხარე? 
 
29.9. (2) ტექსტში მოყვანილი ინფორმაციიდან გამომდინარე, მეურნეობის რომელი დარგის 

განვითარებაა პერსპექტიული მხარეში? პასუხი დაასაბუთეთ.  
 


